
YMDDIRIEDOLAETH YNYS ENLLI

Gwirfoddoli

Mae gwirfoddoli yn gyfle i gefnogi gwaith yr Ymddiriedolaeth ar Ynys Enlli yn cynnal tir ac adeiladau yr ynys a gwarchod ei bywyd gwyllt a’i harddwch naturiol.  Os ydych yn chwilio am ffordd ddifyr o wneud gwahaniaeth tra’n gwarchod amgylchedd a threftadaeth Ynys Enlli, beth bynnag fo eich diddordebau neu fedrau, byddai’r Ymddiriedolaeth yn falch iawn o glywed gennych.

Cysylltwch gydag … 

Ymddiriedolaeth Ynys Enlli (08458 112233 neu post@bardsey.org
Mae Ymddiriedolaeth Ynys Enlli yn elusen gofrestredig rhif 507153

* * * * *

Mwy o hanes …

Cyfle i Wirfoddoli …

· Mae sawl cyfle i wirfoddoli ar Ynys Enlli yn amrywio o agor llwybrau, garddio, glanhau’r tai neu’r traeth ac addurno sylfaenol i waith mwy medrus megis trwsio adeiladau.

· Mae croeso i unigolion, grwpiau a theuluoedd wneud cais.  Ni ellir derbyn unigolyn dan 18 oed os nad yw gyda rhiant, gwarchodwr neu oedolyn cyfrifol.

· Mae’n ofynnol i bob gwirfoddolwr fod yn aelod tanysgrifiedig o YYE.

Oriau Gwaith …

· Fel arfer mae gwirfoddolwyr yn treulio wythnos ar yr ynys er bod modd trefnu dyddiau achlysurol neu arhosiad estynedig yn dibynnu ar amgylchiadau a gofynion y gorchwyl.

· Disgwylir o leiaf 5 awr o waith Y DYDD.

Cyflwyniad …

· Mae’r sesiwn gyflwyno yn cynnwys y safle gwaith a chanllawiau iechyd a diogelwch. 

· Gellir dysgu medrau arbennig a magu profiad wrth wneud y swydd tra’n cydweithio gyda staff, arweinwyr gorchwylion a gwirfoddolwyr eraill. 

· Disgwylir i weithwyr ddarparu tystiolaeth o’u gallu i ymgymryd â gorchwylion lle mae angen medr.

· Bydd natur gorchwyl pob gwirfoddolwr yn cael ei ddiffinio’n glir cyn y cychwynnir ar unrhyw waith.

Treuliau …

· Fel gwirfoddolwr ni fyddwch yn derbyn unrhyw dâl.

· Bydd yn ofynnol i weithwyr di-fedr dalu am gost y cwch i’r ynys ac yn ôl  (£28).  Bydd angen hefyd talu £35 yr wythnos ar gyfer nwy.

· Ni ddisgwylir i weithiwr medrus/hanfodol dalu am y cwch na’r nwy.

· Bydd YYE yn darparu’r holl ddeunyddiau a’r offer angenrheidiol ar gyfer gorchwyl.

· Bydd YYE yn darparu dillad gwarchodol arbennig lle bo hynny’n angenrheidiol er mwyn cyfarfod anghenion iechyd a diogelwch y swydd.

Llety …

· Yn dibynnu ar yr adeg o’r flwyddyn byddwch yn aros un ai mewn llety ar gyfer gwirfoddolwyr neu mewn ystafell yn un o’r tai hunan-arlwyo a neilltuir ar gyfer gwirfoddolwyr.

· Ni chaniateir anifeiliaid anwes ac mae holl lety YYE yn ddi-fwg.

Iechyd a Diogelwch …

· Mae’n ofynnol i bob gwirfoddolwr weithio yn unol â Pholisi Iechyd a Diogelwch YYE.

· Mae pob gwirfoddolwr yn gyfrifol am ei iechyd a’i ddiogelwch ei hun a diogelwch eraill sy’n cydweithio ag ef/â hi.

· Mae’n ofynnol i wirfoddolwyr ddarllen ac arwyddo dogfen Iechyd a Diogelwch YYE er mwyn cytuno a chydymffurfio â’r canllawiau a amlinellir.

Yswiriant …

· Mae holl adeiladau YYE yn dod o dan yswiriant atebolrwydd cyhoeddus.

· Fel gwirfoddolwr gydag YYE byddwch wedi eich yswirio gan Bolisi Yswiriant yr Ymddiriedolaeth tra’n ymgymryd â gwaith gwirfoddol ymarferol cyn belled â’ch bod wedi darllen ac arwyddo’r ddogfen Iechyd a Diogelwch.

Cyfleoedd Cyfartal …

· Mae’n ofynnol i bob gwirfoddolwr weithio yn unol â pholisi YYE ar Gyfleoedd Cyfartal.

Gwarchod Plant …

· Mae’n ofynnol i bob gwirfoddolwr weithio yn unol â pholisi YYE ar Warchod Plant.

